
Upplýsingar handa sjúklingum 
um OLUMIANT® (baricítíníb)

Þetta skjal inniheldur mikilvægar upplýsingar 
sem þú þarft að vera meðvitaður/meðvituð 
um áður en meðferð með Olumiant hefst og 
meðan á henni stendur.

Hafðu þessar upplýsingar við höndina og sýndu 
öðru heilbrigðisstarfsfólki sem kemur að 

læknishjálp eða meðferð þinni.

Nafn þitt:

Nafn læknis (sem ávísaði Olumiant):

Símanúmer læknis:



Meðganga
• Forðist að nota Olumiant á meðgöngu eða ef grunur er um 

þungun.
• Notið örugga getnaðarvörn meðan verið er að taka Olumiant 

(og í 1 viku eftir að meðferð lýkur).
• Látið lækni strax vita ef þungun á sér stað eða ef þungun er 

fyrirhuguð.

Sýkingar
Olumiant getur valdið því að sýkingar versna, aukið hættu á 
sýkingum eða aukið líkur á endurvirkjun veirusýkinga. Ef þú ert 
með sykursýki eða ert eldri en 65 ára getur þú verið í aukinni 
hættu á að fá sýkingar. Sýkingar geta orðið alvarlegar ef engin 
meðferð er veitt. Látið lækni vita tafarlaust ef einhver einkenni 
koma fram um sýkingu, svo sem:
• Sótthiti, sár, meiri þreytutilfinning en venjulega eða vandamál 

tengd tönnum.
• Þrálátur hósti, nætursviti og þyngdartap. Þetta geta verið 

einkenni berkla (sýking í lungum). 
• Sársaukafull húðútbrot með blöðrum. Þetta geta verið einkenni 

ristils (herpes zoster).

Húðkrabbamein sem ekki er sortuæxli
Húðkrabbamein sem ekki er sortuæxli hefur sést hjá sjúklingum 
sem taka Olumiant. Láttu lækninn vita ef nýjar húðskemmdir koma 
fram meðan á meðferð stendur eða eftir að henni lýkur eða ef 
húðskemmdir sem fyrir voru breytast í útliti.

Blóðtappar
Olumiant getur valdið því að blóðtappi myndist í fótlegg og berist 
til lungnanna. Látið lækninn vita tafarlaust ef vart verður við 
einhver eftirtalinna einkenna:
• Þrota eða verk í fótlegg eða handlegg öðrum megin
• Hita eða roða í fótlegg eða handlegg öðrum megin
• Óvænta mæði
• Hraðan andardrátt
• Brjóstverk

Hjartaáfall eða heilaslag
Látið lækninn vita tafarlaust ef vart verður við einhver eftirtalinna 
einkenna:
• Alvarlegan brjóstverk eða þyngsli fyrir brjósti (getur breiðst út í 

handleggi, kjálka, háls og bak)
• Mæði
• Kaldan svita
• Máttleysi í handlegg og/eða fótlegg öðru megin
• Þvoglumæli

